
   Ĕмĕт сӳнмен те-ха... Çапах

Ĕмĕр вĕçне тухса пыратпăр —

Яш юрату çеç хамăрпах

Ĕмĕрлĕхе пĕрле юлать-тăр...



Юратнăччĕ пĕлми айван —

Эс маншăн тап-таса чечекчĕ!

Элле, çав ман тĕле вăрман

Ӳстереймен-ши тек чечек те?



Вăрманлă улăх-ĕшнепе

Халь тин чупса иртес килмест те.

Тен чечексем те çук текех,

Чечек пулаймăн ĕнтĕ эс те...



Иртет те ĕмĕр, кун юлать,

Юлать çамрăккиçен ĕречĕ.

Пуçламăшĕ пĕрех пулать —

Пуçламăш — пурнăçăн тивлечĕ

